
ᐆᒪᔪᐃᑦ ᖃᓂᒪᔪᑦ: ᑎᕆᒐᓐᓂᐊᑦ ᐅᓄᕐᓯᐅᒥᔪᑦ ᐃᑉᐱᒋᔭᐅᑦᓯᐊᕆᐊᓖᑦ 
 
 
 
ᑰᑦᔪᐊᖅ, ᔭᓄᐊᕆ 16, 2025 – ᓄᓇᕕᒻᒥ ᓇᐅᓕᒫᑦ ᐃᓗᓯᕐᓱᓯᐊᕆᐊᖃᕐᓂᓕᕆᕕᖓᑕ ᐊᓪᓚᕕᖓ ᖃᐅᔨᑎᑦᓯᕗᑦ 
ᓄᓇᕕᒻᒥᐅᓂᑦ ᐊᒥᓱᑲᓪᓚᐅᓂᖏᓐᓂᑦ ᑎᕆᒐᓐᓂᐊᑦ ᓄᓇᓖᑦ ᖃᓂᑕᖓᓃᖃᑦᑕᑐᐃᑦ ᒫᓐᓇᐅᑎᓪᓗᒍ. ᑖᒃᑯᐊ ᐆᒪᔪᐃᑦ 
ᖃᓂᒪᓐᓇᖃᑐᐃᓐᓇᕆᐊᖃᕐᖁᑦ, ᐊᑦᑕᓇᒻᒪᕆᑦᑐᖅ ᐆᒪᔪᐃᑦ ᖃᓂᒪᓐᓇᖅ ᐃᕐᐸᕈᓐᓇᑐᖅ ᐃᓄᓐᓄᑦ ᐆᒪᔪᓄᓗ ᑮᔭᐅᒍᑎᑦ 
ᕿᓱᑦᑕᐅᒍᑎᓗᓐᓃᑦ. ᖃᓂᒪᓐᓇᖅ ᐱᒻᒪᕆᑲᓪᓚᐅᔪᖅ ᓯᕗᕐᖏᑕᐅᒍᓐᓇᓱᓂᓗ. 

 

ᖃᐅᔨᒪᒋᐊᓕᑎᑦ ᐆᒪᔪᐃᑦ ᖃᓂᒪᓐᓇᖏᑦ: 

• ᐆᒪᔪᐃᑦ ᖃᓂᒪᓐᓇᖓ ᐃᕐᐸᓲᑦ ᐆᒪᔪᖅ ᖃᓂᒪᔪᖅ ᑮᓯᑉᐸᑦ ᕿᓱᓐᓂᐸᓗᓐᓃᑦ ᐃᓕᓐᓂᑦ. ᐃᕐᐸᕈᓐᓇᒥᔪᖅ 
ᐅᕆᐊᖓ ᑭᓪᓕᓅᕐᐸᑦ, ᐃᔨᓐᓄᑦ, ᕿᖓᕐᓄᑦ ᖃᓂᕐᓄᓗᓐᓃᑦ. 

• ᖃᓂᒪᔪᖅ ᐆᒪᔪᖅ ᐱᐅᓯᕐᓱᖏᑐᐊᕐᐸᑦ. ᐱᒋᐊᓱᖕᖑᐸᑦ, ᑲᑉᐱᐊᓱᑦᑐᔫᖕᖏᐸᑦ ᖃᓂᒪᔫᔮᕐᐸᓗᓐᓃᑦ. 
• ᖃᓂᒪᓐᓇᖓ ᐆᒪᔪᐃᑦ ᑐᖁᒍᑎᐅᖏᓐᓇᓕᒫᑲᓴᑦᑐᖅ ᐋᓐᓂᐊᓯᐅᕐᑕᐅᖏᒃᑯᑦ, ᓯᕗᕐᖏᑕᐅᒍᓐᓇᑐᖅ ᑭᓯᐊᓂ. 

  

ᖃᓄᐃᓗᕈᓐᓇᓃᑦ ᐊᑦᑕᓀᑦᑐᒥᓂᐊᕋᕕᑦ: 

1. ᑲᐳᕐᑕᐅᑎᓗᒋᑦ ᕿᖕᒥᑎᑦ. ᕿᖕᒥᑎᑦ ᑲᐳᕐᑕᐅᑎᓯᒪᑦᓯᐊᓗᒋᑦ ᐆᒪᔪᓄᑦ ᖃᓂᒪᓐᓇᑖᕆᒃᑯᑎᓄᑦ. 
ᑲᐳᕐᑕᐅᒪᔪᖅ ᕿᖕᒥᖅ ᐆᒪᔪᐃᑦ ᖃᓂᒪᓐᓇᖓᓂ ᖃᓂᒻᒪᕈᓐᓇᖏᑐᖅ ᐃᑲᔪᕐᓯᓱᓂᓗ ᐃᓕᓐᓂᑦ ᐊᓯᑎᓐᓂᓗ. 
ᐅᖄᓚᒋᑦ ᓄᓇᓕᐅᑉ ᑲᕙᒫᐱᖓᓄᑦ ᕿᖕᒦᑦ ᑲᐳᕐᑕᐅᑎᓗᒍ ᑲᐳᕐᑐᐃᔩᑦ ᐊᑐᐃᓐᓇᐅᓕᕐᐸᑕ. 

2. ᐱᒍᓐᓇᐸᑦ, ᕿᖕᒥᑦ ᐱᓱᕋᔭᑦᑎᒍᓐᓀᓗᒋᑦ ᓇᒧᑐᐃᓐᓇᖅ ᐃᑉᐱᒋᔭᐅᖕᖏᑑᓗᑎᑦ. 

3. ᐆᒪᔪᓂᑦ ᖃᓂᑕᖃᕈᓐᓀᓗᑎᑦ. ᓴᓂᐊᓄᕈᓐᓀᓗᑎᑦ ᑎᕆᒐᓐᓂᐊᑦ, ᐱᓗᐊᕐᑐᒥᒃ ᖃᓂᒪᔫᔮᕐᐸᑕ 
ᐱᐅᓯᕐᓱᖏᑉᐊᑕᓗᓐᓃᑦ. 

4. ᓴᓃᑦ ᓴᓂᒃᑯᕕᖃᐅᑎᒨᑦᓯᐊᓗᒋᑦ ᐊᓂᕐᕋᐱᓗ ᓴᓂᐊᓂ ᓴᓂᑕᖃᕐᑎᓯᒍᓐᓀᓗᑎᑦ ᓴᓃᑦ ᐆᒪᔪᓄᑦ 
ᐅᐸᑦᑕᐅᓲᖑᒻᒪᑕ.  

5. ᐊᓐᓂᐊᕕᓕᐊᑦᓴᐅᑎᒋᒋᑦ ᑮᔭᐅᒍᕕᑦ ᕿᓱᑦᑕᐅᒍᕕᓗᓐᓃᑦ. ᐆᒪᔪᖅ ᕿᖕᒥᓗᓐᓃᑦ ᐃᓕᓐᓂᑦ ᑮᓯᑉᐸᑦ, 
ᕿᓱᓐᓂᐸᑦ ᐃᓕᓐᓂᑦ ᐅᕆᐊᖓᓗᓐᓃᑦ ᑭᓪᓕᓄᕐᐸᑦ ᐃᔩᒃᑭᓄᓗᓐᓃᑦ, ᕿᖓᕐᓄᑦ ᖃᓂᕐᓄᓗᓐᓃᑦ, ᓄᓇᓕᐅᑉ 
ᐋᓐᓂᐊᕕᖓᓅᑦᑕᐅᑎᒋᒋᑦ.  
 

ᐆᒪᔪᐃᑦ ᖃᓂᒪᓐᓇᖏᑦ ᓯᕗᕐᖏᑕᐅᒍᓐᓇᖁᑦ ᒪᓕᑦᑕᐅᓯᐊᕆᐊᖃᕐᖁᑦ ᖃᓄᐃᓗᕈᓰᑦ ᐊᑦᑕᓇᕐᑐᒥᖕᖏᓂᕐᓴᐅᓂᐊᕐᒪᑦ 
ᓄᓇᓕᒃ.  

 
ᐁᑦᑐᑑᑎᐅᒍᓐᓇᑐᓂᑦ ᖃᓂᒪᓐᓇᓂᑦ ᐱᓇᓱᑦᑎᖏᑦ 

ᐱᒍᑦᔨᕕᖓ ᓇᐅᓕᒫᓂᑦ ᐃᓗᓯᓕᕆᓂᕐᒥᒃ 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 


